
Annotasiya: yuqori sinf o‘quvchilarning egallangan bilim, ko‘nikma va malakalarini o‘z 

shaxsiy, kasbiy va ijtimoiy faoliyatlarida amaliy qo‘llay olish imkoniyatidir. Kompetensiyaviy 

yondashuvga asoslangan ta’lim o‘quvchilarda mustaqillik, faol fuqarolik pozisiyasiga ega 

bo‘lish, tashabbuskorlik, mediaresurslar va axborot-kommunikasiya texnologiyalaridan o‘z 

faoliyatida oqilona foydalana olish, ongli ravishda kasb-hunar tanlash, sog‘lom raqobat hamda 

umummadaniy ko‘nikmalarini shakllantiradi. 

Kalit so‘zlar: sinf, o‘quvchi, bilim, ko‘nikma, malaka, shaxs, kasb, ijtimoiy 

faoliyat,kompetensiya, ta’lim, pozisiya, tashabbuskorlik, mediaresurs, axborot 

kommunikasiya, texnologiya, kasb-hunar, raqobat. 

 

Inson o‘z hayotida shaxsiy, ijtimoiy, iqtisodiy va kasbiy munosabatlarga kirishishi, 

jamiyatda o‘z o‘rnini egallashi, duch keladigan muammolarning yechimini hal etishi, eng 

muhimi, o‘z sohasi, kasbi bo‘yicha raqobatbardosh bo‘lishi uchun zarur bo‘lgan tayanch 

kompetensiyalarga ega bo‘lishi lozim. Bundan tashqari, ta’limda har bir o‘quv fanini 

o‘zlashtirish jarayonida o‘quvchilarda, shu fanning o‘ziga xosligi, mazmunidan kelib chiqqan 

holda, sohaga tegishli xususiy kompetensiyalar ham shakllantiriladi. 

O‘zbekiston Respublikasida ta’limning uzluksizligi, barkamol shaxsni tarbiyalashga 

yo‘naltirilganligidan kelib chiqqan holda, umumiy o‘rta, o‘rta maxsus, kasb-hunar talimida 

(9+3) o‘qitiladigan umuta’lim fanlari mazmunining izchilligini ta’minlash maqsadida tayanch 

kompetensiyalar hamda har bir o‘quv fani mazmunidan kelib chiqqan holda xususiy 

kompetensiyalar belgilandi. 

Quyida kasbiy kompetentlik negizida aks etuvchi sifatlarning mohiyati qisqacha 

yoritiladi. 

1. Ijtimoiy kompetentlik – ijtimoiy munosabatlarda faollik ko‘rsatish ko‘nikma, 

malakalariga egalik, kasbiy faoliyatda sub’yektlar bilan muloqotga kirisha olish. 

2. Maxsus kompetentlik – kasbiy-pedagogik faoliyatni tashkil etishga tayѐrlanish, kasbiy-

pedagogik vazifalarni oqilona hal qilish, faoliyati natijalarini real baholash, BKMni izchil 

rivojlantirib borish bo‘lib, ushbu kompetentlik negizida psixologik, metodik, informasion, 

kreativ, innovasion va kommunikativ kompetentlik ko‘zga tashlanadi. Ular o‘zida quyidagi 

mazmunni ifodalaydi: 

a) psixologik kompetentlik – pedagogik jaraѐnda sog‘lom psixologik muhitni yarata 

olish, talabalar va ta’lim jaraѐnining boshqa ishtirokchilari bilan ijobiy muloqotni tashkil etish, 

turli salbiy psixologik ziddiyatlarni o‘z vaqtida anglay olish va bartaraf eta olish; 

b) metodik kompetentlik – pedagogik jaraѐnni metodik jihatdan oqilona tashkil etish, 

ta’lim ѐki tarbiyaviy faoliyat shakllarini to‘g‘ri belgilash, metod va vositalarni maqsadga Sifatlar 

Ijtimoiy kompetentlik Shaxsiy kompetentlik Texnologik kompetentlik Maxsus (ѐki kasbiy) 

kompetentlik Ektremal kompetentlik Psixologik, metodik, informasion, kreativ, innovasion, 

kommunikativ va boshqa kompetentlik 6 muvofiq tanlay olish, metodlarni samarali qo‘llay 

olish, vositalarni muvaffaqiyatli qo‘llash; 

c) informatsion kompetentlik – axborot muhitida zarur, muhim, kerakli, foydali 

ma’lumotlarni izlash, yig‘ish, saralash, qayta ishlash va ulardan maqsadli, o‘rinli, samarali 

foydalanish; 

d) kreativ kompetentlik – pedagogik faoliyatga nisbatan tanqidiy va ijodiy ѐndoshish, 

o‘zining ijodkorlik malakalariga egaligini nam 

e) innovasion kompetentlik – pedagogik jaraѐnni takomillashtirish, ta’lim sifatini 

yaxshilash, tarbiya jaraѐnining samaradorligini oshirishga doir yangi g‘oyalarni ilgari surish, 

ularni amaliѐtga muvaffaqiyatli tatbiq etish; 

f) kommunikativ kompetentlik – ta’lim jaraѐnining barcha ishtirokchilari, jumladan, 

talabalar bilan samimiy muloqotda bo‘lish, ularni tinglay bilish, ularga ijobiy ta’sir ko‘rsata 

olish. 

g) Shaxsiy kompetentlik – izchil ravishda kasbiy o‘sishga erishish, malaka darajasini 

oshirib borish, kasbiy faoliyatda o‘z ichki imkoniyatlarini namoѐn qilish. 

h) Texnologik kompetentlik – kasbiy-pedagogik BKMni boyitadigan ilg‘or 

texnologiyalarni o‘zlashtirish, zamonaviy vosita, texnika va texnologiyalardan foydalana olish. 

i) Ektremal kompetentlik – favqulotda vaziyatlar (tabiiy ofatlar, texnologik jaraѐn ishdan 

chiqqan)da, pedagogik nizolar yuzaga kelganda oqilona qaror qabul qilish, to‘g‘ri harakatlanish 

malakasiga egalik. Bir qator tadqiqotlarda bevosita pedagogga xos kasbiy kompetentlik va 

uning o‘ziga xos jihatlari o‘rganilgan. 

Ma’lumki, yoshlar, va umuman, kelajak avlodning ma’naviy kamolotini shakllantirish, 

ularning shaxs sifatida jamiyatdagi munosib o‘rin topishlariga xizmat qiluvchi milliy-ma’naviy 

asoslarimiz bu borada amalga oshirajak jami sa’yi harakatlarimizda didaktik qurol hisoblanadi. 

Forobiy, Abu Ali ibn Sino, Abu Rayhon Beruniy, Al Xorazmiy, Imom Al Buxoriy, Imom Iso 

Termiziy, Imom Gʻazzoliy, Hakim at-Termiziy, Xoja Ahmad Yassaviy, Xoja Bahovuddin 

Naqshband, Kaykovus, Alisher Navoiy, Zahiriddin Muhammad Bobur, Mirzo Ulug‘bek 

singari ajdodlarimizning boy merosi bu borada amalda joriy etib kelingan tadbirlarning tub 

negizini o‘zida ifoda etadi. Holbuki, ma’naviy tarbiya o‘z xususiyatiga ko‘ra, har bir millatning 

tarixiy, milliy-madaniy konsepsiyasini aks ettiradi. Shaxsning madaniy-tarixiy konsepsiyasining 

mohiyati L.S.Vыgotskiy tomonidan ilgari surilgan quyidagi fikrda o‘z ifodasini topgan: 

«Zamonaviy (madaniyatli) kishining xulqi faqat bolalik davridagi rivojlanishning natijasi bo‘lib 

qolmay, balki tarixiy taraqqiyotning mahsuli hamdir. Insoniyat taraqqiyoti tarixiy jarayonda 

ijtimoiy, shuningdek, inson va tabiat o‘rtasidagi munosabatlar mazmunigina o‘zgarib va 

rivojlanib qolmay, balki insonning o‘zi ham, uning tabiati ham o‘zgardi va rivojlandi». Bugun 

globallashuv, iqtisodiy va siyosiy integrasiya ta’sirida dunyo tobora yaxlit va bir butun xarakter 

kasb etib bormoqda. Faqat kapital va tovarlar oqimi emas, hatto ularning koshifi insonning 

harakat doirasi ham kengaymoqda. Natijaa odamlar orasida xudbinlik, ma’suliyatsizlik, 

loqaydlik, jizzakilik keng yoyilmoqda. Endilikda odamlar orasida axloqsizlik, murosasizlik, 

toqatsizlik, ko‘rinishlarini bartaraf qilish, jamiyatda odob-axloq, insonparvarlik, bag‘rikenglik, 

tinchliksevarlik madaniyatini qaror toptirish, shuningdek, o‘zaro hurmat, samimiy do‘stlikni 

targ‘ib etish bugunning muhim vazifasiga aylanmoqda. 

Hadislar va shariat inson ma’naviy-ma’rifiy kamolotning asosi bo‘lgan axloq – odobning 

barcha qirralarini o‘z ichiga olgan. Hadislar ma’naviy-axloqiy tarbiyaga oid fikrlarning 

mukammal to‘plamidir. Undagi ota-onaga, ilmga muhabbat, sabr-bardosh, shukronalikka 

da’vat, o‘zaro mehr, inoqlik, mehmondo‘stlik, yetimparvarlik, vafo va sadoqat, mehnatsevarlik 

va halol luqmani sharaflash, kamtarlik va kamsuqumlik, samimiyat va rostgo‘ylik, to‘g‘rilik va 

halollik, ota-onaga g‘amxo‘rlik, farzand tarbiyasi va oilaga sadoqat, kishilarga yaxshilik qilish, 

Savob ishlarga qo‘l urish, insofli – diyonatli, vijdonli bo‘lish, mehrshafqat, to‘g‘rilik, 

rostgo‘ylik, sofdil bo‘lish, birodarga yordam berish, kamtarlikka chaqirish kabi xislatlarning 

birinchi o‘ringa qo‘yilishi insoniyat uchun bebaho ma’naviy qadriyatlar silsilasini yaratib berdi. 

Shukronalik va sabr ham inson ma’naviyatining muhim jihatlardan biridir. Ma’naviy ne’matlar 

ko‘zga bevosita ko‘rinmaydi, ammo qalb ko‘zi bilan ilg‘ab olinadi. Inson, aql, xurriyat, tinchlik 

shular jumlasidandir. Yuqorida aytilgan islom ma’naviyati ummonidan bir zarra, xolos. 

Ma’naviy-axloqiy kamolot masalalarida aytilgan ba’zi hadislarda fikrimiz o‘z tasdig‘ini topadi: 

Hadisda beshikdan to qabrgacha ilm izlash lozimligi qayd qilingan. 

Shu ma’noda bugun mamlakatimizda ushbu soha uchun kadrlar tayyorlash va ta’lim 

tizimini takomillashtirish ma’naviy, g‘oyaviy, mafkuraviy, siyosiy va huquqiy jihatdan quyidagi 

omillar bilan uzviy bog‘liq. 

•  Birinchidan, jismonan sog‘lom, ruhan va aqlan rivojlangan, mustaqil fikrlaydigan, 

Vatanga sodiq, qat’iy hayotiy nuqtai nazarga ega yoshlarni tarbiyalash; 

•  ikkinchidan, demokratik islohatlarni chuqurlashtirish va fuqarolik jamiyatini 

rivojlantirish jarayonida yoshlarning ijtimoiy faolligini oshirish; 

•  uchinchidan, mamlakat istiqbolini o‘z kelajagi bilan uyg‘un ko‘radigan, ijtimoiy 

jarayonlarda faol qatnashadigan yoshlarni shakllantirish uchun imkoniyat yaratish; 

•  to‘rtinchidan, mamlakatimizda yoshlarning ichki dunyosini rivojlantirish asosida 

diniy-dunyoviy qadriyatlar uyg‘unligiga asoslangan munosabatlarni shakllantirish; 

•  beshinchidan, talaba-yoshlarda mamlakatimizdagi ma’naviy-axloqiy, diniy sohalarda 

amalga oshirilayotgan islohatlarning mohiyatini anglab olishi, milliy g‘oya tamoyillari asosida 

yashash tuyg‘ularni shakllantirishi, yuzasidan aniq maqsadga qaratilgan chora-tadbirlar tizimini 

amalga oshirishdan iborat. 

